
Canmoliaeth

Duw Y Tad

Fel mae tad yn caru ei blant,

mae'r ARGLWYDD yn caru'r rhai sy'n ei
barchu.

Ydy, mae e'n gwybod am ein defnydd
ni; mae'n cofio mai dim ond pridd ydyn
ni.Salm 103:13-14

Seion, sy'n cyhoeddi newyddion da,
dringa i ben mynydd uchel!

le, Jerwsalem, sy'n cyhoeddi
newyddion da,

gwaedda'n uchel!

Gwaedda! Paid bod ag ofn!

Dwed wrth drefi Jwda:

“Dyma'ch Duw chi!”

Edrych! Mae'r Meistr, yr ARGLWYDD,
yn dod fel milwr cryf

i deyrnasu gyda nerth.

Edrych! Mae ei wobr ganddo;

mae'n dod a'i roddion o'i flaen.

Bydd yn bwydo'i braidd fel bugail;Croes
bydd yn codi'r Wyn yn ei freichiau

ac yn eu cario yn ei gol,

tra'n arwain y defaid sy'n eu magu..
Eseia 40:9-11

Diolchgarwch

Duw Y Tad

Ydy, mae Duw wedi caru'r byd cymaint
nes iddo roi ei unig Fab, er mwyn i bwy
bynnag sy'n credu ynddo beidio mynd i
ddistryw ond cael bywyd tragwyddol..
loan 3:16

Clod i Dduw a Thad ein Harglwydd lesu
Grist! Mae wedi tywallt pob bendith
ysbrydol sy'n y byd nefol arnon ni sy'n
perthyn i'r Meseia.

Effesiaid 1:3

Mae pob rhoi, a phob haelioni yn dod
oddi wrth Dduw yn y nefoedd uchod.
Fe ydy'r Tad a greodd y séra'r
planedau, ond dydy ei oleuni e ddim yn
amrywio, a dydy e byth yn taflu
cysgodion tywyll.

lago 1:17

1. Eglwysi

Gweddiwch dros holl aelodau
eglwysi EBC, y bydd pawb yn
tyfu mewn ffydd, gobaith a
chariad.

Gweddiwch dros y rhai sy'n cael
eu hunain mewn
cynulleidfaoedd bach y byddant
yn cael eu hannog ac y byddant
yn profi adnewyddiad o'u
cryfder.

Gweddiwch dros y rhai sy'n
gweld bywyd ffydd yn anodd ar
hyn o bryd.

Gweddiwch dros y rhai sy’n
dioddef - o afiechyd, tlodi,
afiechyd meddwl, anawsterau
perthynas ac ati.

Gweddiwch dros undod ein
heglwysi, ac y byddo eraill trwy
hyn yn dyfod i adnabod Crist.

Gweddiwch am dwf.

Rhowch ddiolch am y bendithion
y mae ein heglwysi wedi'u

profi yny gorffennol a’r ffordd y
mae wedi'u defnyddio i lunio ein
gwlad.

Diolchwch am yr eglwysi hynny
sy'n profi twf.

Diolchwch am y cysur, y
llawenydd a'r anogaeth y mae
ein heglwysi yn ei roi.

Gweddiwch dros...
Cymru
2. Enwadau ac Eglwysi Eraill

Gweddiwch dros yr eglwysi eraill yn
eich ardal.

Gweddiwch am arweinyddiaeth yr

enwadau a'r cymdeithasau eraill yng

Nghymru:

e Eglwys yng Nghymru

e Cymdeithas Bedyddwyr De Cymru

¢ Undeb Bedyddwyr Cymru

¢ Eglwys Diwygiedig Unedig

* Yr Eglwys Fethodistaidd

e Cymdeithas Eglwysi Efengylaidd
Cymru

* Yr Eglwys Gatholig

e Undeb yr Annibynwyr Cymreig

Gweddiwch am undod ymhlith yr holl
eglwysi.

Gweddiwch am dwf teyrnas Dduw
ledled Cymru.

Y DU a'r Byd

3. Enwadau ac Eglwysi Eraill

Gweddiwch dros ein chwaer
eglwysi Presbyteraidd ledled y byd

Gweddiwch dros Eglwys
Bresbyteraidd India

Gweddiwch am undod ymbhlith holl
eglwysi’r DU

Gweddiwch dros y ‘Council for
World Mission’

Gweddiwch y byddai ymdrechion yr
eglwys i ddod a chyfiawnder
cymdeithasol i'r byd yn cael eu
bendithio

Gweddiwch am dwf teyrnas Dduw
ledled y byd

Diolchwch am dwf yr eglwys mewn
sawl rhan o'r byd

Duw Y Mab

Achos mae plentyn wedi cael ei eni i ni,
mab wedi cael ei roi i ni.

Bydd e'n cael y cyfrifoldeb o
lywodraethu.

A bydd yn cael ei alw yn

Strategydd rhyfeddol, y Duw arwrol,
Tad yr oesoedd, Tywysog heddwch.
Eseia 9:6

Roedd e'n rhannu'r un natur a Duw,
heb angen ceisio gwneud ei hun yn
gydradd a Duw;

ond dewisodd roi ei hun yn llwyr i
wasanaethu eraill,

a gwneud ei hun yn gaethwas,

a dod aton ni fel person dynol —
roedd yn amlwg i bawb ei fod yn ddyn.
Yna diraddio ei hun fwy fyth,

a bod yn ufudd, hyd yn oed i farw —
ie, drwy gael ei ddienyddio ar y groes.
Felly dyma Duw yn ei ddyrchafu i'r safle
uchaf;

a rhoi'r enw pwysica un iddo!

Bydd pob glin yn plygu i enw lesu —
pawb yn y nefoedd,

ar y ddaear,

a than y ddaear;

a bydd pawb yn cydnabod

mai lesu Grist ydy'r Arglwydd,

ac yn rhoi clod i Dduw y Tad.
Philipiaid 2:6-11

Duw Y Mab

Daeth y Gair yn berson o gig a gwaed;
daeth i fyw yn ein plith ni.

Gwelon ni ei ysblander dwyfol—

ei ysblander fel Mab unigryw

wedi dod oddi wrth y Tad yn llawn
haelioni a gwirionedd.

loan 1:14

Felly gadewch i ni ddal ein gafael yn
beth dyn ni'n gredu. Mae gynnon ni
Archoffeiriad gwych! — lesu, Mab Duw,
sydd wedi mynd i mewn at Dduw i'r
nefoedd. Ac mae'n Archoffeiriad sy'n
deall yn iawn mor wan ydyn ni. Mae
wedi cael ei demtio yn union yr un fath
a ni, ond heb bechu o gwbl. Hebreaid
4:14-15

Y diwrnod wedyn gwelodd loan lesu yn
dod i'w gyfeiriad. “Edrychwch!”
meddai, “Dacw Oen Duw, yr un sy'n
cymryd pechod y byd i ffwrdd. Dyma'r
dyn ddwedais i amdano, ‘Mae un sy'n
dod ar fy 6l i yn bwysicach na fi. Roedd
e'n bodoli o mlaen i. ’'Doeddwn i ddim
yn gwybod mai fe oedd yr un. Ond dw i
wedi bod yn bedyddio & dwr er mwyn i
Israel ei weld e.”

Yna dyma loan yn dweud hyn: “Gwelais
yr Ysbryd Glan yn disgyn o'r nefoedd fel
colomen ac yn aros arno. Cyn hynny
doeddwn i ddim yn gwybod mai fe
oedd yr un, ond roedd yr un anfonodd
fi i fedyddio & dwr wedi dweud wrtho i,
‘Os gweli di'r Ysbryd yn dod i lawr ac yn
aros ar rywun, dyna'r un fydd yn
bedyddio &'r Ysbryd Glan. 'A dyna
welais i'n digwydd! Dw i'n dweud
wrthoch chi mai lesu ydy Mab Duw.”
loan 1:29-34

4. Arweinyddiaeth

Ysgrifennydd Cyffredinol - Nan
Powell-Davies

Llywydd y Gymanfa Gyffredinol -
Aneurin Owen

Gweddiwch dros swyddogion yr
henaduriaethau

Gweddiwch dros yr holl
weinidogion sy'n gwasanaethu
a’r gweinidogion sydd wedi
ymddeol

Gweddiwch dros flaenoriaid ein
heglwysi byddent yn cael eu
hannog yn eu gwasanaeth o'r
Arglwydd

Gweddiwch dros weithwyr yr
EBC

Gweddiwch y bydd ein holl
weinidogion a’n swyddogion yn
ffynnu yn eu ffydd ac yn
gwasanaethu Crist a’i eglwys yn
ffyddlon.

Gweddiwch, y byddant, o dan
arweiniad Duw, yn helpu i greu
amgylchedd yn ein heglwysi a
fydd yn hybu byw fel Crist.

Gweddiwch y byddai Duw yn
codi bugeiliaid ac athrawon
newydd i wasanaethu ein
heglwysi.

Gweddiwch dros y Gymanfa
Gyffredinol (9fed Gorffenaf) y
bydd yn fendith fawr i'r eglwys

Diolchwch am yr holl fendithion
y mae unigolion ac eglwysi
wedi'u hadnabod dros 'y

5. Llywodraeth

Arweinwyr Gwleidyddol:

Y Prif Weinidog

Alelodau Senedd San Steffan
Aelodau’r Senedd Cymru
Awdurdodau lleol a'u swyddogion.

Gweddiwch am ddoethineb a gras dros
ein holl arweinwyr.

Gweddiwch dros etholiadau Senedd
2026

Gweddiwch y bydd anghenion y rhai
mwyaf agored i niwed mewn
cymdeithas yn cael eu diwallu.

Gweddiwch y bydd ein gwleidyddiaeth
cenedlaethol a lleol yn cael ei
nodweddu gan bryder am gyfiawnder
cymdeithasol.

Gweddiwch dros y Gwasanaeth lechud
Gwladol a phawb sy'n gweithio ynddo.

Diolchwch am yr holl ryddid a
fwynhawn yng Nghymru.

6. Llywodraeth

Arweinwyr Gwleidyddol y DU:
Y Prif Weinidog
Y Llywodraeth

Arweinwyr Gwleidyddol y Byd
Y Cenhedloedd Unedig

Gweddiwch am etholiad cyffredinol
disgwyliedig y DU

Gweddiwch dros y rhai sy'n byw
dan ormes gwleidyddol.




blynyddoedd trwy
weinidogaethau ein bugeiliaid.

Duw Yr Ysbryd Glan

Ble alla i fynd oddi wrth dy Ysbryd?

I ble alla i ddianc oddi wrthot ti?
Petawn i'n mynd i fyny i'r nefoedd,
rwyt ti yno;

petawn i'n gorwedd i lawr yn Annwn,
dyna ti eto!

Petawn i'n hedfan i ffwrdd gyda'r wawr
ac yn mynd i fyw dros y mor,

byddai dy law yno hefyd, i'm harwain;
byddai dy law dde yn gafael yn dynn
ynof fi.

Petawn i'n gofyn i'r tywyllwch fy
nghuddio,

aci'r golau o'm cwmpas droi yn nos,
dydy hyd yn oed tywyllwch ddim yn
dywyll i ti!

Mae'r nos yn olau fel y dydd i ti;

mae goleuni a thywyllwch yr un fath!”
Salm 139:7-12

Ar ddiwrnod dathlu Gwyl y Pentecost
roedd pawb gyda'i gilydd eto. Ac yn
sydyn dyma nhw'n clywed swn o'r
awyr, fel gwynt cryf yn chwythu drwy'r
ystafell lle roedden nhw'n cyfarfod. Ac
wedyn roedd fel petai rhywbeth tebyg i
fflamau tén yn dod i lawr ac yn
gorffwys ar ben pob un ochonyn nhw.
Dyma pawb oedd yno yn cael eu llenwi
a'r Ysbryd Glan ac yn dechrau siarad
mewn ieithoedd eraill. Yr Ysbryd oedd
yn eu galluogi nhw i wneud hynny.
Actau 2:1-4

Duw Yr Ysbryd Glan

Ond dydy'r rhai sy'n perthyn i'r Meseia
lesu ddim yn mynd i gael eu cosbi! O
achos beth wnaeth y Meseia lesu mae'r
Ysbryd Glan, sy'n rhoi bywyd, wedi fy
ngollwng i'n rhydd o afael y pechod sy'n
arwain i farwolaeth..

Rhufeiniaid 8:1-2

Dydy'r Ysbryd Glan dyn ni wedi'i
dderbyn ddim yn ein gwneud yn
gaethweision ofnus unwaith eto! Mae'n
ein mabwysiadu ni yn blant i Dduw, a
gallwn weiddi arno'n llawen, “ Abba!
Dad!” Ydy, mae'r Ysbryd yn dangos yn
glir i ni ein bod ni'n blant i Dduw.
Rhufeiniaid 8:15-16

Ac mae'r Ysbryd yn ein helpu ni hefyd
yn ein cyflwr gwan presennol. Wyddon
ni ddim yn iawn beth i'w weddio, ond
mae'r Ysbryd ei hun yn gofyn ar ein
rhan ni. Mae yntau'n griddfan — dydy
geiriau ddim yn ddigon. Ond mae Duw
yn gwybod beth sydd yng nghalon
pawb, ac mae'n gwybod beth ydy
bwriad yr Ysbryd. Mae'r Ysbryd yn
gofyn i Dduw am y pethau mae Duw yn
awyddus i'w rhoi i'w blant.

Rhufeiniaid 8:26-27

7. Gwaith Plant ac leuenctid

Gweddiwch dros ein
Gwasanaeth Plant ac leuenctid
wrth iddynt helpu eglwysi lleol i
sefydlu a thyfu eu:

Gwaith plant

Gwaith ieuenctid

Gwaith ieuenctid hyn

Gwaith ysgolion

Gwaith teuluol

Gweddiwch dros ein gweithwyr
plant a pobl ifanc, y byddent yn
cael eu hannog a’u bendithio yn
eu gwaith.

Gweddiwch am waith Coleg y
Bala.

Gweddiwch dros y rhai sy'n
rhedeg Coleg Y Bala ac sy'n
arwain y gweinidogaethau sy'n
digwydd yno.

Gweddiwch dros y plant a’r bobl
ifanc sy'n mynychu'r cyrsiau a'r
digwyddiadau yn Coleg y Bala.

Gweddiwch dros y gwaith
ysgolion.

Gweddiwch dros yr Ysgolion Sul,
clybiau plant a gwaith ieuenctid
sy'n cael ei redeg gan eglwysi
EBC.

Rhowch ddiolch am y llu o bobl y
mae gwaith ieuenctid yr EBC
wedi cyffwrdd &'u bywydau dros
y blynyddoedd.

8. Addysg a Lles Plant

Gweddiwch dros ein hysgolion a'n
prifysgolion.

Gweddiwch dros y plant, y myfyrwyr
a’'u teuluoedd.

Gweddiwch dros athrawon

Gweddiwch dros ddarlithwyr mewn
sefydliadau addysg uwch ac addysg
bellach

Gweddiwch am waith elusennau sy'n
gweithio'n benodol i helpu plant:

Yr NSPCC

Barnado’s

Achub y Plant DU

Gweithredu dros Blant

Diolchwch am bawb sy'n gweithio i
amddiffyn plant rhag tlodi a
chamdriniaeth.

9. Plant a Phobl Ifanc

Gweddiwch am fynediad i addysg i
bawb:

Y rhai sy'n dioddef o dlodi
Merched na allant gael mynediad i
addysg oherwydd eu rhyw.

Gweddiwch am waith UNESCO,
sydd “wedi ymrwymo i weledigaeth
gyfannol ... o addysg o safon ledled
y byd, gwireddu hawl pawb i
addysg a’r gred bod addysg yn
chwarae rhan sylfaenol mewn
datblygiad dynol, cymdeithasol ac
economaidd.”

Gweddiwch am waith UNICEF, y
mae ei nodau’n cynnwys lleihau
anghydraddoldebau a
gwahaniaethu, cyflawni nodau
addysg byd-eang megis 2 Nod y
Mileniwm sy’n canolbwyntio ar
addysg, cyflawni cydraddoldeb
rhywiol a thegwch mewn addysg,
sicrhau bod pob plentyn yn cael y
cyfle i ddysgu ac addysg barhaus. yn
ystod ac ar 6l argyfwng.

Gweddiwch am waith Achub y Plant

Canmoliaeth

Creadigaeth

Fy enaid, bendithia'r ARGLWYDD!

O ARGLWYDD, fy Nuw, rwyt ti mor
fawr!

Rwyt wedi dy wisgo ag ysblander ac
urddas.

Mae mantell o oleuni wedi ei lapio
amdanat.

Ti wnaeth ledu'r awyr fel pabell uwch
ein pennau.

Ti wnaeth osod trawstiau dy balas yn
uwch fyth,

a gwneud dy gerbyd o'r cymylau

i deithio ar adenydd y gwynt.

Ti sy'n gwneud y gwyntoedd yn
negeswyr i ti,

a fflamau o dan yn weision.

Ti wnaeth osod y ddaear ar ei sylfeini,
er mwyn iddi beidio gwegian byth.
Roedd y dyfroedd dwfn yn ei
gorchuddio fel gwisg;

roedd dwr uwchben y mynyddoedd.
Salm 104:1-6

Yna wrth i'r creaduriaid byw roi clod ac
anrhydedd a diolch i'r Un sy'n eistedd
ar yr orsedd, sef yr Un sy'n byw am
byth bythoedd, roedd y dau ddeg
pedwar arweinydd ysbrydol yn syrthio i
lawr ar eu hwynebau ac yn ei addoli
hefyd. Wrth osod eu coronau ar lawr o
flaen yr orsedd roedden nhw'n dweud:
“Ein Harglwydd a'n Duw!

Rwyt ti'n deilwng

o'r clod a'r anrhydedd a'r nerth.

Ti greodd bob peth,

ac mae popeth wedi'u creu yn bodoli
am mai dyna oeddet ti eisiau.”
Datguddiad 4:9-11

Diolchgarwch

Creadigaeth

Mae'r nefoedd yn dangos ysblander
Duw,

a'r awyr yn dweud am grefftwaith ei
ddwylo.

Salm 19:1

Mae heddiw'n ddiwrnod i'r ARGLWYDD
gadewch i ni ddathlu a bod yn llawen!
Salm 118:24

Mae'n dangos yn union sut un ydy'r
Duw anweledig —

y ‘mab hynaf* wnaeth roi ei hun dros 'y
greadigaeth gyfan.

Cafodd popeth ei greu ganddo fe:
popeth yn y nefoedd ac ar y ddaear,
popeth sydd i'w weld,

a phopeth sy'n anweledig —

y grymoedd a'r pwerau sy'n
llywodraethu a rheoli.

Cafodd popeth ei greu ganddo fe,

i'w anrhydeddu e.

Roedd yn bodoli o flaen popeth arall,
a fe sy'n dal y cwbl gyda'i gilydd.

Fe hefyd ydy'r pen ar y corff, sef yr
eglwys;

Fe ydy ei ffynhonnell hi,

a'r cyntaf i ddod yn 6l yn fyw.

Felly mae e'n ben ary cwbl i gyd.
Achos roedd Duw yn gyfan gwbl wedi
dewis byw ynddo,

ac yn cymodi popeth ag e'i hun
drwyddo

— pethau ar y ddaear ac yn y nefoedd.
Daeth a heddwch drwy farw ar y groes.
Colosiaid 1:15-20

10. Gweinidogaethau a Diogelu

Gweddiwch dros
gweinidogaethau ac eglwysi
mewn trefi a dinasoedd

Gweddiwch dros
gweinidogaethau ac eglwysi
gwledig

Gweddiwch dros sefydlu'r
achosion newydd

Craig Blaenau

Ffynnon, Llandysul
Capel-y-Bont, Pontypridd

Gweddiwch am y gwaith yn
Coleg Trefeca ac am Teresa a
Wayne Adams

Gweddiwch dros y Panel Diogelu
a’r gwaith hanfodol a wnéant.

Gweddiwch am ddiogelwch y
blant ac oedolion bregus sy'n
mynychu eglwysi a
digwyddiadau PCW.

Gweddiwch am einn heglwysi
wrth iddynt weithredu’r polisi
diogelu.

Gweddiwch dros...
Cymru
11. Y Trydydd Sector

Gweddiwch am sefydliadau sy'n
gweithio gyda'r rhai sy'n dioddef tlodi:
e Cristnogion yn Erbyn Tlodi

¢ Ymddiriedolaeth Trussel

¢ Banciau Dillad

¢ Sefydliad Joseph Rowntree

¢ Baby Basics

Gweddiwch am sefydliadau sy'n
gweithio gyda'r rhai sy'n dioddef o
gaethiwed

¢ Gweithredu ar Gaethiwed

e Victory Outreach UK

¢ Gweinidogaethau Hope, Cwmbran

Gweddiwch dros sefydliadau sy'n helpu
pobl ddigartref.

e Pobl

e Llamau

¢ Y Wallich

¢ Lloches

e Byddin yr lachawdwriaeth

Gweddiwch dros sefydliadau sy'n gallu
ymgyrchu ar ran yr amgylchedd

e A Rocha

e Cyfeillion y Ddaear

Diolchwch am bawb sy'n gweithio'n
galed i helpu eraill.

Y DU a'r Byd

12. Cyfiawnder Amgylcheddol a
Chymdeithasol

Gweddiwch y bydd arweinwyr y
byd yn ddigon dewr i wneud y
penderfyniadau anodd
angenrheidiol mewn perthynas a
newid hinsawdd.

Gweddiwch dros y bobl yn'y
rhannau hynny o’r byd sydd eisoes
yn dioddef o effeithiau newid
hinsawdd trwy dywydd eithafol,
llifogydd, tanau gwyllt a newyn.

Gweddiwch y bydd adnoddau ar
gael i'r cymunedau yr effeithir
arnynt fwyaf gan newid hinsawdd i
addasu wrth i'r blaned gynhesu

Gweddiwch dros gyfiawnder
economaidd fel ein bod yn gweithio
tuag at fyd lle nad oes neb yn
newynu.

Gweddiwch am amddiffyn y rhai
sy'n agored i niwed ac adfer y rhai
sydd wedi'u halltudio.

Gweddiwch am edifeirwch pawb
sy'n gormesu pobl fregus.

Diolchwch i'r rhai o fewn a thu allan
i'r eglwys sy'n gweithio i sicrhau
cyfiawnder hinsawdd,
amgylcheddol a chymdeithasol.




Canmoliaeth

Diolchgarwch

Gweddiwch dros...

Cymru

Y DU a'r Byd

Yr Eglwys

Ond dych chi'n bobl sydd wedi'ch dewis
yn offeiriaid i wasanaethu'r Brenin, yn
genedl sanctaidd, yn bobl sy'n perthyn i
Dduw. Eich lle chi ydy dangos i eraill
mor wych ydy Duw, yr Un alwodd chi
allan o'r tywyllwch i mewn i'w olau
bendigedig.

Ar un adeg doeddech chi'n neb o bwys,
ond bellach chi ydy pobl Dduw.

Ar un adeg doeddech chi ddim wedi
profi trugaredd Duw,

ond bellach dych wedi profi ei
drugaredd..

1 Pedr 2:9-10

“Ond beth amdanoch chi?” meddai.
“Pwy dych chi'n ddweud ydw i?”
Atebodd Simon Pedr, “Ti ydy'r Meseia,
Mab y Duw byw.”

“Rwyt ti wedi dy fendithio'n fawr,
Simon fab Jona,” meddai lesu, “am mai
dim person dynol ddangosodd hyn i ti,
ond fy Nhad yn y nefoedd. A dw i'n
dweud wrthyt ti mai ti ydy Pedr (sef ‘y
garreg'). A dyma'r graig dw i'n mynd i
adeiladu fy eglwys arni hi, a fydd grym
marwolaeth ddim yn ei gorchfygu hi. ”
Mathew 16:15-18

Yr Eglwys

Mae'r eglwys yr un fath a'r corff dynol —
mae gwahanol rannau i'r corff, a dydy
pob rhan o'r corff ddim yn gwneud yr
un gwaith. Yn yr eglwys dyn ni gyda'n
gilydd yn gwneud un corff, sef corffy
Meseia. Mae pob un ohonon ni'n rhan
o'r corff ac mae arnon ni angen pawb
arall.

Rhufeiniaid 12:4-5

Felly dych chi o'r cenhedloedd eraill
ddim yn bobl estron mwyach, nac yn
bobl sydd ‘y tu allan®. Dych chi bellach
yn perthyn i genedl Dduw! Dych chi'n
aelodau o'i deulu! Dych chi'n rhan o'r
un adeilad! Dyn ni'r cynrychiolwyr
personol ddewisodd e, a'r proffwydi,
wedi gosod y sylfeini, a'r Meseia lesu ei
hun ydy'r maen clo. Dyn ni i gyd yn cael
ein hadeiladu a'n cysylltu a'n gilydd i
wneud teml sydd wedi'i chysegru i'r
Arglwydd. A dych chi, y bobl o
genhedloedd eraill sy'n perthyn iddo,
yn rhan o'r un adeilad hwnnw lle mae
Duw yn byw drwy ei Ysbryd.

Effesiaid 2:19-22

Na, wrth gyhoeddi beth sy'n wir mewn
cariad, byddwn ni'n tyfu'n debycach
bob dydd i'r Pen, sef y Meseia. Y pen
sy'n gwneud i'r corff weithio a thyfu.
Fel mae pob rhan o'r corff wedi'i weu
i'w gilydd, a'r gewynnau'n dal y cwbl
gyda'i gilydd, mae'r eglwys yn tyfu ac yn
cryfhau mewn cariad wrth i bob rhan
wneud ei gwaith..

Effesiaid 4:15-16

13. Efengylu ac Allgymorth

Gweddiwch dros weithwyr EBC
sy’n estyn allan

Gweddiwch dros weithwyr
arloesol yr EBC

Gweddiwch am ffyrdd arloesol o
rannu ac ymgorffori'r efengyl ac
y bydd y rhain yn dwyn ffrwyth
yn ein heglwysi.

Gweddiwch dros ein tystiolaeth
yn yr Eisteddfod Genedlaethol
ac Eisteddfod Genedlaethol yr
Urdd eleni.

Gweddiwch dros Gobaith
Clothing a’i waith i helpu pobl
sy’n dioddef o dlodi dillad yn Ne
Ddwyrain Cymru

14. Cyfiawnder Cymdeithasol

Gweddiwch dros y rhai yn ein
cymunedau a ledled Cymru sy’n profi
tlodi wrth iddynt fynd i'r afael nid yn
unig a diffyg arian, ond &’r cywilydd a'r
stigma sy’n cyd-fynd a hynny.

Diolchwch am y rhai - gan gynnwys
eglwysi a sefydliadau eglwysig - sy'n
gweithio'n galed i liniaru achosion a
symptomau tlodi a gweddio y byddant
yn gwybod gwytnwch a doethineb ym
mhopeth a wnant.

Gweddiwch dros y rhai yn eich
cymuned sy'n profi dieithrwch ac
unigion

15. Yr Eglwys Fyd-eang

Gweddiwch dros Gristnogion yn y
gwledydd hyn lle mae erledigaeth
ar ei gwaethaf:

Nigeria

Libya

Swdan

Eritrea

Somalia

Syria

Saudi Arabia

Yemen

Iran

Afghanistan

Pacistan

India

Gogledd Corea

Gweddiwch dros yr eglwys ym
Manipur wrth iddi ddioddef
erledigaeth barhaus, llosgi
adeiladau eglwysig a chartrefi
Cristnogion.

Gweddiwch y byddai’r Cristnogion

hynny sy’n cael eu herlid yn cael eu
cryfhau yn eu ffydd a’u cariad ac yn
byw mewn gobaith am ffyddlondeb
eu Duw.

Gweddiwch dros Open Doors a'u
hymdrechion i gefnogi'r eglwys sy'n
cael ei herlid

Gair Duw

Mae'r glaswellt yn crino, a'r blodyn
yn gwywo, ond mae neges yr
ARGLWYDD yn aros am byth!

Eseia 40:8

Mae neges Duw yn fyw ac yn
cyflawni beth mae'n ei ddweud.
Mae'n fwy miniog na'r un cleddyf,
ac yn treiddio'n ddwfn o'n mewn, i
wahanu'r enaid a'r ysbryd, y
cymalau a'r mér. Mae'n barnu beth
dyn ni'n ei feddwl ac yn ei fwriadu.
Hebreaid 4:12

Ond fel y glaw a'r eira sy'n disgyn
o'r awyr a ddim yn mynd yn 6l nes
dyfrio'r ddaear gan wneud i
blanhigion dyfu

a rhoi hadau i'w hau a bwyd i'w
fwyta,

felly mae'r neges dw i'n ei
chyhoeddi:

dydy hi ddim yn dod yn 6l heb
wneud ei gwaith — mae'n gwneud
beth dw i eisiau, ac yn llwyddo i
gyflawni ei phwrpas.

Eseia 55:10-11

Gair Duw

Mae dy eiriau di yn lamp i'm traed,
ac yn goleuo fy llwybr.
Salm 119:105

Duw sydd wedi ysbrydoli'r ysgrifau
sanctaidd hynny i gyd, ac maen
nhw'n dysgu beth sy'n wir i ni, yn
cywiro syniadau anghywir, yn
dangos beth dyn ni'n ei wneud o'i
le, a'n dysgu ni i fyw yn iawn. Felly
mae gan bobl Dduw bopeth sydd ei
angen iddyn nhw wneud pob math
o bethau da..

2 Timothius 3:16-17

Wedi'r cwbl, dych chi wedi cael eich
geni o'r newydd! Mae'r bywyd dych
chi wedi'i dderbyn gan eich rhieni
yn rhywbeth sy'n darfod, ond mae'r
bywyd newydd yn para am byth.
Mae neges Duw wedi'i phlannu
ynoch chi, ac mae hi'n neges sy'n
rhoi bywyd ac sy'n aros am byth.
Achos,

“Mae pobl feidrol fel glaswellt,

a'u holl harddwch fel blodyn gwyllt
mae'r glaswellt yn gwywo a'r
blodyn yn syrthio,

ond mae neges yr Arglwydd yn aros
am byth.”

A'r neges yna ydy'r newyddion da
gafodd ei bregethu i chi.

1 Pedr 1:23-25

16. Gofal Bugeiliol

Gweddiwch am waith Is-
bwyllgor y Merched.

Gweddiwch dros fenter
Golud a’i gwaith hanfodol yn
hysbysu’r eglwys am
ddementia a sut i groesawu’r
rhai sy’n dioddef o’r afiechyd
hwn.

Cyhoeddiadau: Cenn@d a'r
Treasury

Gweddiwch y bydd y rhai sy'n
gyfrifol am ofal bugeiliol
eraill eu hunain yn cael gofal.

17. Diwylliant, Gwyddoniaeth, y
Celfyddydau a Chwaraeon

Gweddiwch am ffyniant yr iaith
Gymraeg.

Gweddiwch am gydraddoldeb
mewn cyfleoedd i gael mynediad at
ddiwylliant, gwyddoniaeth, y
celfyddydau a chwaraeon.

Gweddiwch am yr ymchwil sy’n
digwydd yn ein prifysgolion i
dechnoleg, meddygaeth, hinsawdd
a pheirianneg, y gallent fod yn
fendith i’r byd.

Wrth i’'n cymunedau ddod i
gysylltiad 8 mwy o ddiwylliannau
trwy fewnfudo gweddiwch y
byddent yn croesawu aelodau
newydd a ffyrdd newydd o
fynegiant artistig fel y gallai ein
gwlad gael ei chyfoethogi.

Cofiwch y darlledu a'r cyfryngau
print yng Nghymru.

Diolchwch am y datblygiadau
gwyddonol niferus a'r datblygiadau
arloesol sydd wedi digwydd yn ein
gwlad.

Rhowch ddiolch am dreftadaeth
ddiwylliannol gyfoethog ein gwlad.

Rhowch ddiolch am y byd
celfyddydol bywiog sydd gan
Cymru

18. Rhanbarthau o Wrthdaro
Arfog

Mae 114 o wrthdaro arfog (gan
gynnwys meddiannaeth
milwrol) yn y byd heddiw gan
gynnwys:

Irac

Israel (Gaza)

Yemen

Syria

Gorllewin Sahara

Canol Affrica Re[ublic
Gweriniaeth Ddemocrataidd y
Congo

Ethiopia

Somalia

De Swdan

Afghanistan

Myanmar

India

Wocrain

Colombia

( https://geneva-
academy.ch/galleries/today-s-
armed-conflicts )

Gweddiwch dros heddwch.

Gweddiwch dros y rhai sydd yn
dioddef erchylltra rhyfel ac am
yr erchyllterau sy'n cyd-fynd a
rhyfel.

Gweddiwch dros y Cenhedloedd
Unedig a sefydliadau cadw
heddwch eraill

Diolchwch am y’r holl
dangnefeddwyr sy'n gweithio'n
galed yn yr holl ranbarthau hyn
o wrthdaro arfog.



https://geneva-academy.ch/galleries/today-s-armed-conflicts
https://geneva-academy.ch/galleries/today-s-armed-conflicts

- CcCwnw OO<UO

Canmoliaeth

Y Dyfodol

Achos dw i'n mynd i greu

nefoedd newydd a daear newydd!
Bydd pethau'r gorffennol wedi'u
hanghofio; fyddan nhw ddim yn
croesi'r meddwl. Eseia 65:17

Ond, y gwir ydy bod y Meseia wedi'i
godi yn 6l yn fyw! Mae e fel y ffrwyth
cyntaf i ymddangos adeg y cynhaeaf —
fe ydy'r cyntaf o lawer sy'n mynd i gael
eu codi. Am fod marwolaeth wedi dod
drwy berson dynol, daeth bywyd ar 6l
marwolaeth drwy berson dynol hefyd.
Mae pawb yn marw am eu bod nhw'n
perthyn i Adda, ond mae pawb sy'n
perthyn i'r Meseia yn cael bywyd
newydd.. 1 Corinthiaid 15:20-22

Wedyn dangosodd yr angel afon o
ddwr bywiol i mi. Roedd y dwr yn lan
fel grisial ac yn llifo o orsedd Duw a'r
Oen i lawr heol fawr y ddinas. Roedd
coed y bywyd bob ochr i'r afon yn rhoi
deuddeg cnwd o ffrwythau — cnwd
newydd bob mis. Mae dail y coed yn
iachau'r cenhedloedd. Fydd melltith
rhyfel ddim yn bod mwyach. Bydd
gorsedd Duw a'r Oen yn y ddinas, a
bydd y rhai sy'n ei wasanaethu yn cael
gwneud hynny. Can nhw weld ei
wyneb, a bydd ei enw wedi'i ysgrifennu
ar eu talcennau.

Datguddiad 22:1-4

Diolchgarwch

Y Dyfodol

Dw i'n reit siwr bod beth dyn ni'n ei
ddioddef ar hyn o bryd yn ddim o'i
gymharu a'r ysblander gwych fyddwn
ni'n ei brofi maes o law. Ydy, mae'r
greadigaeth i gyd yn edrych ymlaen yn
frwd at y dydd pan fydd Duw yn dangos
pwy sy'n blant iddo go iawn. Roedd y
greadigaeth wedi cael ei chondemnio i
wagedd (dim ei dewis hi oedd hynny —
cafodd ei orfodi arni). Ond mae gobaith
i edrych ymlaen ato: mae'r greadigaeth
hefyd yn mynd i gael ei gollwng yn
rhydd! Fydd hi ddim yn gaeth i lygredd
ddim mwy. Bydd yn rhannu'r rhyddid
bendigedig fydd Duw'n ei roi i'w blant.
Rhufeiniaid 8:18-21

Clod i Dduw a Thad ein Harglwydd lesu
Grist! Mae wedi bod mor drugarog aton
ni. Mae'n ddechrau cwbl newydd! Dyn
ni wedi cael ein geni unwaith eto! Ac
am ei fod wedi codi lesu Grist yn 6l yn
fyw dyn ni'n edrych ymlaen yn hyderus
i'r dyfodol. Mae gan Dduw etifeddiaeth
i'w rhannu gyda'i blant — un fydd byth
yn darfod, nac yn difetha nac yn
diflannu. Mae'n ei chadw ar eich cyfer
chiyn y nefoedd! Bydd y Duw nerthol
yn eich amddiffyn chi nes byddwch
chi'n cael eich achub yn derfynol, am
eich bod chi'n credu ynddo. Bydd pawb
yn gweld hynny'n digwydd pan fydd y
foment olaf yn cyrraedd a'r byd yn dod
i ben. 1 Pedr 1:3-5

19. Gweinidogaeth y gair

Gweddiwch dros y rhai sy'n dod
a Gair Duw inni bob Sul.

Gweddiwch y byddai ein holl
gynulleidfaoedd yn profi
presenoldeb Ysbryd Bywyd yn
eu haddoliad.

Gweddiwch y byddai pobl Dduw
yn dod ar draws y Duw Byw yn y
Gair a bregethir acyn eu
cymdeithas.

Gweddiwch y byddai gair Duw
yn effeithiol ac yn cyflawni
dibenion yr Arglwydd.

Gweddiwch y bydd pobl Duw yn
cael eu cryfhau a’u harfogi gan
ei air ar gyfer gweinidogaetthu.

Gweddiwch dros holl aelodau’r
eglwys sy’n rhannu Gair Duw yn
anffurfiol drwy gydol yr wythnos

Gweddiwch dros...
Cymru
20. Yr Economi

Gweddiwch am ddoethineb i'n
harweinwyr gwleidyddol y mae eu
penderfyniadau'n effeithio ar ein
heconomi.

Gweddiwch dros y sector preifat yng
Nghymru, ein pobl fusnes,
entrepreneuriaid a’'n gweithwyr.

Gweddiwch dros yr undebau llafur
wrth iddynt gynrychioli eu haelodau.

Gweddiwch dros y rhai sy'n ddi-waith.

Gweddiwch dros y rhai nad ydynt yn
gallu gweithio

Gweddiwch dros y rhai sydd wedi
ymddeol.

Y DU a'r Byd

21. Cenhadon

Gweddiwch dros y cenhadon sy'n
gysylltiedig ag EBC wrth iddynt fyw
yr Efengyl yn eu cymunedau.

Gweddiwch dros fudiadau cenhadol
a chenhadon o bob eglwys ledled y
byd sy'n dod ag efengyl lesu Grist i
bobloedd a chenhedloedd y byd.

Gweddiwch byddent yn cael eu
hamddiffyn rhag niwed.

Gweddiwch byddent yn profi
bendith Duw yn eu bywydau eu
hunain ac y byddent yn fendith i
fywydau llawer o rai eraill.

Gweddiwch bydd y'r eglwysi a
wasanaethir ganddynt yn tyfu ac yn
ffynnu.

Gweddiwch am wydnwch a
ffyddlondeb ar adegau o anhawster




